
Аннотация 
Ушбу мақолада маркетинг коммуникацияларининг мазмун-моҳияти, бозор рақобати шароитида муваффақи-

ятга эришиш омили эканлиги очиб берилган. Шунингдек, уларнинг элементлари, мақсад ва функциялари ҳамда ўзига 
хос хусусиятлари ёритилган.

В статье объясняется важность маркетинговых коммуникаций как фактора успеха в условиях рыночной конку-
ренции. Описаны элементы, цели и функции маркетинговых коммуникаций и их особенности.

The article explains the importance of marketing communications as a factor of success in the face of market competition. It 
describes elements, objectives and functions of marketing communications and their specific features.

Нозима ГИЯЗОВА, 
БуxДУ катта ўқитувчиси.  

Маркетинг коммуникацияларининг мазмун-моµияти ва 
ўзига хос хусусиятлари

Сущность и особенности маркетинговых 
коммуникаций

The essence and peculiarities of marketing 
communications

УЎТ: 339.138

Калит сўзлар: рақобат, коммуникация, маркетинг коммуникациялари, шахсий савдо, сотувни рағбат-
лантириш, PR, реклама, потенциал харидор.

Бозор муносабатларига ўтишнинг замонавий 
босқичида маркетинг назариясининг изчил ривож-
ланиб бориши, шунингдек, рақобатнинг кескинла-
шуви корхоналарни маркетинг билан шуғулланишга 
мажбур қилмоқда. Бу фаолиятнинг самарали йўлга 
қўйилиши эса кучли рақобат шароитида ишлаб чиқа-
риш субъектлари муваффақиятга эришишини таъ-
минлашга ёрдам беради.

Маркетинг  алоҳида корхоналар самарадорлиги-
ни ошириш билан бир қаторда, тармоқлар фаолия-
ти самарадорлигини таъминлаб, мамлакат миллий 
иқтисодиётини ривожлантиради. Маркетингнинг 
бозорни ҳар томонлама ўрганиш ва бозорга оид 
маълумотларни тўплаш, ишлаб чиқаришни истеъ-
молчилар эҳтиёжларига мос ҳамда зарур маҳсулот 
турлари ишлаб чиқаришга ихтисослаштириш, талаб-

ни шакллантириш ва сотувни рағбатлантириш каби 
функция лари ишлаб чиқариш жараёнида унинг аҳа-
мияти муҳимлигини кўрсатади. 

Маркетингнинг асосий мақсади – корхона фао-
лияти рентабеллигини ошириш, бизнес жараёнлари-
ни тезлаштириш ва такомиллаштиришдан иборат. Бу 
мақсадга эришишда маркетинг коммуникациялари 
асосий дастаклардан бири вазифасини  бажаради.

Коммуникация маркетинг воситаси сифатида 
ишлаб чиқарувчиларни ёки сотувчиларни мазкур 
товарнинг потенциал харидор (истеъмолчи)лари би-
лан боғлашнинг турли усулларидир.

Маркетинг коммуникациялари савдо-сотиқни 
ривожлантириш, корхона имижини шакллантириш 
мақсадида корхоналар ва бозор ўртасида доимий 
алоқаларни шакллантириш, қўллаб-қувватлаш омил-

ларидир.

Ф.Котлер ва К.Келлер маркетинг коммуникация-
ларига қуйидагича таъриф беришади: “Маркетинг 
коммуникациялари – бу воситалар бўлиб, ишлаб 
чиқарувчилар улар ёрдамида истеъмолчиларга ўз 
маҳсулотлари, товар маркалари тўғрисида хабар бе-
ришга, эслатишга ва уларни ишонтиришга ҳаракат 
қиладилар” [1].

Шундай қилиб, ҳозир маркетинг тизимида мар-
кетинг коммуникацияларининг аҳамияти тобора 
ортиб бормоқда. Буни бир қатор далиллар ҳам тас-
диқлайди:

– маркетинг коммуникациялари комплексидаги 
мавжуд элементларнинг фаол ривожланиши ва янги 
элементларнинг шаклланиши;

– мазкур жараёнда корхона инвестицияларининг 
сезиларли даражада кўпайиши;

– истеъмолчиларнинг сотиб олиш қарорларига 
таъсир ўтказувчи нархга боғлиқ бўлмаган омиллар-
нинг ошиб бориши ва бошқалар.

Замонавий маркетинг коммуникациялари маж-
муи ўзида анъанавий ташқи алоқаларни (реклама, 
PR, сотувни рағбатлантириш, шахсий савдо) маҳсу-
лот ишлаб чиқариш ва истеъмол қилиш жараёнлари-
ни коммуникация жиҳатлари билан бирлаштиради.

Маркетинг коммуникациялари мақсадлари  мар-
кетинг мақсадларидан келиб чиқади ва уларни қуйи-
дагича шакллантириш мумкин:

– потенциал истеъмолчиларга маҳсулот (хизмат)
лар, сотиш шартлари ва бошқалар тўғрисида маълу-
мотлар бериш;

– харидорларни мазкур маҳсулотнинг устуворли-
гига ва юқори наф беришига ишонтириш; 

– истеъмолчиларни харид қилишга, яъни бозор 
томонидан таклиф қилинган маҳсулотни шу вақт-
нинг ўзида сотиб олишга даъват этиш ва ҳоказолар.

1-чизма. Маркетинг коммуникацияси  
элементлари.

Маркетинг коммуникациялари ичида шахсий 
савдо асосий унсурлар жумласига киради  ҳамда со-
тувчи билан потенциал xаридор ўртасидаги тўғри-
дан-тўғри мулоқотни билдиради. У орқали сотувчи 
xаридор фикрини дарҳол билиб олади ва кейинчалик 
қарор қабул қилиши осонлашади. Кўплаб маркето-
логлар шаxсий савдони татбиқ этишни жуда қиммат 
ва мураккаб жараён деб ҳисоблайдилар, лекин баъзи 
адабиётларда шахсий савдо энг самарали алоқа воси-
таси эканлиги ҳам қайд этилган.

Сотувни рағбатлантириш қисқа муддатли жара-
ён бўлиб, истеъмолчи, савдо воситачиси ва корхона 
ходимларига йўналтирилган ҳамда сотиш ҳажмини 
оширишга қаратилган фаолиятдир. Илмий манба-
ларда унинг учта шакли мавжудлиги қайд этилган:

1. Истеъмолчилар учун нарх имтиёзлари. У ўз 
ичига нақд кўринишидаги тўловлар учун чегирма-
лар, катта ҳажмда сотиб олинган товарлар учун че-
гирма, мавсумий  чегирмалар ҳамда доимий мижоз-
лар учун чегирмалар ва бошқаларни олади.

2. Истеъмолчиларни табиий (қўшимча маҳсулот-
лар бериш орқали) рағбатлантириш. Бунда истеъ-
молчиларга қўшимча товарлар бериш (масалан, 2+1, 
3+1 акциялари), сотувдан кейинги, яъни кечикти-
рилган совғалар, бепул маҳсулот намуналари, кейин-
чалик фойдаланишга мос упаковкалар ва бошқалар 
назарда тутилади.

3. Истеъмолчиларни фаол рағбатлантириш. Бун-
да турли-туман конкурслар ва лотереялар ташкил 
этиш усулларидан фойдаланилади. Айни турдаги 
ўйинлар истеъмолчиларни рағбатлантирувчи восита 
бўлиб, ҳар хил совғалар ютиб олиш имкониятларини 
тақдим этади.

Жамоатчилик билан алоқалар (public relations, 
ПР, PR) – корхона билан жамоатчилик ўртасида 
режалаштирилган, доимий ҳамда дўс тона муноса-
батларни таъминлаш ва ташкилотнинг ижобий кор-
поратив имижини шакллантиришга қаратилган жа-
раёндир.

Муайян корхона фаолият кўрсатиши жараёнида 
PRни амалга оширишнинг асосий йўналишлари си-
фатида корхонанинг ижобий ижтимоий  нуфузини 
шакллантириш, корхона ва унинг кўп сонли аудито-
риялари ўртасида ўзаро муносабатларни яxшилаш-
га йўналтирилган усуллар тизимини ишлаб чиқиш, 
корхона ҳақидаги аxборотни тарқатишга тўсқинлик 
қилувчи тўсиқларни бартараф этишга қаратилган 
чора-тадбирларни ишлаб чикиш ва амалга ошириш 
кабиларни кўрсатиш мумкин.

КУН МАВЗУСИ
Реклама – маркетинг коммуникациялари тизи-

мида алоҳида ўрин тутади. У маркетингнинг  муҳим  
таркибий  қисми  эканлиги  ҳақидаги  асосий  қа-
рашлар маркетинг  соҳаси  ривожланган  мамлакат-
лар ҳозирги иқтисодиётининг барча томонларини 
қамраб олиши  ва  бунда  маркетинг  фаолиятининг 
ҳар  қандай  босқичи  уларнинг  реклама  фаолияти  
билан  бевосита  ёки  билвосита алоқадор эканлигига 
асосланади. Реклама  ишлаб  чиқаришга  фаол  таъ-
сир кўрсатади, бозорга чиқишда эса талабни ҳисобга 
олган ҳолда тижорат  натижаларига эришишга олиб 
келади. Маркетинг тизимининг мантиқий таркибий 
қисми сифатидаги замонавий  рекламанинг фарқлов-

чи белгиси шунчаки талабни шакллантириш эмас, 
балки истъмолчиларнинг танлаб олинган сегменти 
ичида уни  бошқариш ҳисобланади.

Хулоса қилиб айтганда, маркетинг коммуника-
циялари ўз фаолиятида товарнинг  истеъмолчи сари 
ҳаракатланишига таъсир кўрсатувчи муайян одамлар 
ва турли корхоналарга йўналтирилган. Бу комплекс-
нинг энг муҳим қисмларидан бири бўлган маркетинг 
коммуникациялари тизими унсурларидан самарали 
фойдаланиш корхонага умумий  маркетинг мақсад-
ларига эришишига кўмаклашади ҳамда муваффақият 
қозонишини таъминлайди.

